
Znacajni zvanicni dogadaji i posjete u NUBBIiH tokom 2009. godine

Important official events and visits in NULB&H in 2009

Tokom 2009. godine Nacionalnu i univerzitetsku biblioteku Bosne i Hercegovine (NUBBIH) su posjetili prijatelji ove institu-
cije, kolege bibliotekari i mnogi zvaniénici za koje je NUBBIH posebno organizirala primanja.

NUBBIH je organizirala i odrzala vie seminara i radionica, kurseva iz osnovnog biblioteckog znanja i obuku djelatnika za
rad u COBISS-u, knjizevne veCeri austrijskih spisateljica Andree Winkler i Eve Menasse.

NUBBIH je bila domacin osnivackog skupa Kulturni forum BiH.

Casopis ove biblioteke Bosniaca nagraden je na XXI. sajmu knjiga, ucila i muzi¢ke produkcije u Sarajevu u kategoriji “Naj-
bolji Casopis”. Takoder, u ovoj godini ¢asopis je indeksiran u bazama podataka EBSCOhost i C.E.E.O.L.

Obiliezena je 17. godiSnjica razaranja Vijeénice i stradanja NUBBiH, a aktivnosti oko obnove ove zgrade jos uvijek nisu
u potpunosti aktuelizirane. Direktor NUBBiH se, zajedno sa ostalih Sest direktora institucija kulture od znaéaja za Bosnu
i Hercegovinu, obratio nadleznima u BiH za rjeSavanje pitanja egzistencije ovih institucija. U¢esnici 15. Sajma knjiga u
Istri uputili su Apel javnosti za rjeSenje statusnog i finansijskog problema NUBBiH. Na inicijativu Dine Mustafi¢a, senatori
Evropskog kulturnog parlamenta (Europan Cultural Parliament) usvojili su Rezoluciju podrske kulturnim institucijama u BiH
u cilju o€uvanja kulturno-historijskog naslijeda i kulturnih institucija koje su od neprocjenjive vaznosti za drzavu BiH.

*kk

During 2009 the National and University Library of Bosnia and Herzegovina (NUBBiH, NUBB&H) has been visited by frien-
ds of this institution, colleagues librarians and many officials for whom NUBB&H organized receptions specially.

NUBB&H organized and held a few seminars, workshops and courses from elementary library science and the employee
instructions for working in COBISS and poet eves of Austrian authoresses, Andree Winkler and Eve Menasse.

NUBB&H was a host of incipient meeting Cultural Forum of B&H.

Periodical of this Library, Bosniaca, was awarded on XXI book-fair, means of instruction and musical production in Sara-
jevo in the category , The best periodical®. Also, this year the periodical has been indexed in data base EBSCOhost and
C.EE.O.L.

It was denoted the 17th anniversary of Vijeénica (Town Hall) destruction and suffering of NUBB&H and the activities about
reconstruction of this building not yet made completely. The director of NUBB&H with other six directors of cultural instituti-
ons of great importance for Bosnia and Herzegovina refered to the authoritatives in B&H for solving the existence of these
institutions. Partners of the 15th Book-fair in Istra appealed for help to the public for solving social and financial position
of NUBB&H. On Dino Mustafi¢ s own initiative, the senators of European Cultural Parliament adopted the Resolution of
support to cultural institutions in B&H with the aim for preservation of cultural and historical heritage and cultural institutions
which are with priceless importance for state B&H.

NUBBiH organizirala prijem za uesnike 5. medunarodnog susreta bibliotekara slavista u Sarajevu

Peti medunarodni susret bibliotekara slavista odrzan je u aprilu u Sarajevu. U okviru susreta, organiziran je i prijem za uce-
snike, na ¢elu s prof. dr. Robertom Donia, u zgradi NUBBiH, gdje je razgovarano o uslovima i na¢inu rada ove biblioteke.

Tema ovogodisnjeg susreta bila je: Vratiti korisnike bibliotekama. Susret je bio posvecen onima zbog kojih biblioteke i
postoje — korisnicima. Na prvim susretima uéesnici su upoznavali zbirke i njihov razvoj: Balkan je upoznao zbirke u svijetu
i Balkan se predstavio svijetu. Na drugim susretima je razgovarano o buducnosti slavisti¢kih zbirki i fondova, dok je treéi
imao akcenat na digitalizaciji zbirki. Fokus Cetvrtih susreta stavljen je na prezentiranje primjera najboljih praksi u oblasti
koje se Cine krucijalnim za razvoj biblioteCke djelatnosti: finansiranje bibliotecke djelatnosti, suradnja sa drugim institucija-
ma i pitanje kadrova u bibliotekama. Ovogodisnja tema je nastala kao logi¢an slijed prethodnih susreta.

U drugom dijelu susreta, u Fojnici, predstavljene su biblioteke vjerskih zajednica u BiH, i posjeéena bibliotaka samostana
u Fojnici.

Osnovan Kulturni forum BiH

U Nacionalnoj i univerzitetskoj biblioteci BiH polovinom aprila osnovana je, uz u¢e$ce brojnih kulturnih djelatnika iz cijele
zemlje, nezavisna kulturna organizacija Kulturni forum BiH, koja ima za cilj popraviti situaciju u kojoj se nalazi kultura u
nasoj zemlji.

Organizacija e se baviti razvojem partnerstva izmedu umjetnika, kulturmnih djelatnika, institucija kulture, organizacija,
asocijacija kulture i vlasti te izgradnjom strategije podrSke talentima, mladim umjetnicima i inovatorima, a insistirat ¢e se i
na izdvajanju veéeg iznosa iz svih budzeta za kulturnu politiku BiH.

,Clanovi Foruma planiraju krajem godine organizirati kongres, te insistirati na poveéanju utjecaja kulturnih stva-
ralaca na politku BiH. Zahtijevat ¢e se da u svim komisijama koje donose odluke o kulturi na svim nivoima via-
sti bude zastuplieno 60 posto umjetnika“, rekao je Ibrahim Spahi¢, predsjednik Upravnog odbora Kulturnog fo-
ruma BiH. Osnivali te nevladine organizacije namjeravaju insistirati na vracanju NUB-a u prostor Vijeénice.

Bosniaca - éasopis NUBBiH nagraden na XXI. sajmu knjige, ucila i muzicke produkcije u Sarajevu

Sarajevski sajam knjige, ucila i muzicke produkcije, 21. po redu i 10. bijenale knjige i ove je godine zatvoren dodjelom
sajamskih nagrada u 17 kategorija. Posebno je zadovoljstvo istaci da je Bosniaca, ¢asopis Nacionalne i univerzitetske
biblioteke BiH, nagraden u kategoriji ,Najbolji éasopis®.

Bosniaca je renomirani struéni ¢asopis, jedini u BiH iz oblasti bibliotekarstva i informacionih tehnologija u kojem suraduju
autori iz cijelog svijeta. Casopis ima medunarodnu redakciju i recenziju. Zastuplien je u nekoliko baza podataka.

Ovom prilikom ¢lanovi redakcije zahvalili su svim kolegama koji su dali doprinos u izradi i ovog 13. broja Casopisa Bosni-
aca.

Dobitnicima su nagrade dodijelili: predsjednica zirja knjizevnica Ljubica Ostoji¢ i organizatori XXI. meduna-
rodnog sajma knjige, uéila i muzitke produkcije i X. bijenala knjige Suad Dzindo, direktor KSC Skenderija, Ta-
jib Sahinpasi¢, direktor TPK ,Sahinpagi¢*, i Ibrahim Spahi¢, predsjednik Udruzenje izdavagda i knjizara u BiH.
Ovogodiénji &lanovi Zirija bili su: Ljubica Ostojié, Zeljko Grahovac, Marina Trumi¢, Jasmina Sejtarija, Nevenka Hajdarovié
i Almir Kurt. (SI. Zahvalnica)

Mile BoSeski, direktor Nacionalne i univerzitetske biblioteke ,,Sv. Kliment Ohridski“,
Skopje — Makedonija, sa saradnicima posjetio NUBBiH

Kolege i saradnici iz Makedonije posjetili su NUBBIH, gdje su obisli zgradu biblioteke, te odjeljenja i sektore. Ovaj put
namjera im je bila blize se upoznati s redovnim aktivnostima biblioteke s kojom imaju potpisan sporazum o saradnii jo$ od
2006. godine, te razmijeniti najnovijih izdanja iz Republike Makedonije i Bosne i Hercegovine.

Sporazum o saradniji ove dvije biblioteke podrazumijeva razmjenu knjiga, magazina, novina, elektronskih izdanja - CD
romova, mikrofilmova i drugih vidova bibliote¢nog materijala izdatih u Makedoniji i u BiH. Takoder, sporazumom je do-
govorena razmjena struénih, nauénih, bibliografskih i drugih viastitih izdanja, te realizacija zajednickih projekata: izlozbi,
seminara, publikacija, konzervacija i restauracija i slicno.

G. Mile Boeski u posjeti NUBBIH

IOP seminar odrzan u NUBBiH

IOP seminar odrzan je u maju 2009. godine u Multimedijalnoj sali u Nacionalnoj i univerzitetskoj biblioteci BiH.

Teme i predavaci na ovom seminaru su bili: IOP Publishing i elFL License u Bosni. How does it work for you? - Yann Amo-
uroux regionalni menadzer IOP Publishing, te Sta radimo kada nemamo para? Unapredujemo uslugu - Biljana Kosanovi¢,
KoBSON - Konzorcijum biblioteka Srbije za objedinjenu nabavku.

Koristenje baze podataka IOP (Institute of Physics) je besplatno za cijelu BiH za 2009. godinu putem EICBiH (Elektronsko-
informacionog konzorcija BiH).

Yann Amouroux kazao je kako je na njega posjeta u NUBBIH ostavila snazan dojam, jer se upoznao sa potesko¢ama koje
su stavljene pred bibliotekare u BiH, s radom Vlade BiH takvim kakav jeste, te izazova davanja usluga bez adekvatnog
finansiranja. Zapanjen je situacijom u kojoj se nalazi NUBBIH: ,Cak ni Katka ne bi to mogao opisati u svojim fantastiénim
pricama“, naglasio je gospodin Amouroux.

Knjizevni sat u NUBBIH sa spisateljicom Andreom Winkler

Austrijska spisateljica Andrea Winkler na svom ¢itateljskom putovanju kroz Bosnu i Hercegovinu u periodu 17-23. 5. 2009.
godine (Banja Luka, Sarajevo i Tuzla) posietila je i Nacionalnu i univerzitetsku biblioteku BiH.

U prostorijama Multimedijalne sale NUBBiH spisateljica se srela sa studentima germanistike Filozofskog fakulteta Univer-
ziteta u Sarajevu, te Citala na njemackom jeziku svoja djela.

Andrea Winkler je rodena 1972. godine u Freistadtu, Zivi u Becu. Zavrsila je studij germanistike i kazalista. ViSe godina
aktivna je u radu s mladima i odraslima. Od 2006. godine slobodna je spisateljica. Drzi literarne seminare na Umjetnickom
sveugilitu u Linzu te povremeno sastavlja priloge za O1, kao i za ,Spectrum der Presse”. Pige eseje u razligitim antologi-
jama, izmedu ostalog o Robertu Walseru, Friederike Mayrdcker i Peteru Handkeu.

Neki od njenih radova su: Arme Narrchen. Selbstgesprache. Droschl 2006., Hanna und ich. Droschl 2008. Neka od njenih
priznanja su: Stipendija Hermann Lenz 2005., Nagrada Theodor Kérner 2005., Abraham-Woursell-Award 2006., Stipen-

dija Adalbert Stifter pokrajine OO 2007., Nositeljica je nagrade literarog natjecanja Wartholz 2008., Poticajna nagrada
Republike Austrije 2008.

Sastanak ¢lanica COBISS sistema Bosne i Hercegovine

U utorak, 16. juna / lipnja 2009. godine, u prostorijama Nacionalne i univerzitetske biblioteke BiH, odrzan je sastanak
¢lanica COBISS sistema Bosne i Hercegovine. Teme sastanka su bile: Informacije o novim ¢lanicama COBISS.BH i rad u
sistemu, informacije o E-CRIS.BIH, razmatranje godiSnje statistike punopravnih ¢lanica sistema COBISS.BH, informacije
o Konferenciji COBISS 2009. Prisutni su upoznati sa buducim planovima i aktivnostima koje se vode u ViBBIH centru, a
sve u svrhu stabilnog funkcionisanja sistema uzajamne katalogizacije u Bosni i Hercegovini.

Podrskom Federalnog ministarstva obrazovanja i nauke, univerzitetske biblioteke u Federaciji BiH
bogatije su za 1.500 naucénih i referentnih izdanja

U prostorijama Federalnog ministarstva obrazovanja i nauke u Mostaru uruéeni su kompleti enciklopedijskih, naucnih i
visokoSkolskih izdanja predstavnicima svih Sest univerzitetskih biblioteka na podruéju FBIH.

Rije¢ je o 1.500 nauénih i referentnih izdanja koja ¢e znatno obogatiti bibliotecki fond svih visokoSkolskih ustanova u
FBiH. Federalno ministarstvo obrazovanja i nauke je u posljednje dvije godine putem razli¢itih programa i projekata po-
dr8ke radu biblioteka visokoskolskih i nauénih ustanova u FBiH ulozilo 800.000 KM, ¢ime je pruZena znaéajna podrska i
izdavackoj djelatnosti u cjelini.

Pored znacajnog obogacivanja knjiznog fonda, Federalno ministarstvo obrazovanja i nauke je univerzitetskim bibliote-
kama osiguralo i besplatan pristup na medunarodne nauéne baze podataka Web of Science i CurrentContentConect za
akademsku i nauénu javnost i studente u Federaciji BiH. Ukupna vrijednost ovog projekta, koji je uspostavljen 2007. godi-
ne i treba da traje naredne tri godine, iznosi 300.000 KM. Istovremeno, Federalno ministarstvo je finansiralo ukljuéivanje
biblioteka u bibliotecko-informaticki sistem COBISS.

Takoder, ovo ministarstvo od 1. 1. 2007. godine finansira i Registar nauénih institucija, nau¢nog kadra i infrastrukturnih
ulaganja u FBiH, $to podrazumijeva finansiranje troSkova radnog mjesta i odrZavanja sistema, kao i odrzavanje hardvera,
softvera i azuriranje baze podataka, dok NUBBIiH izvrSava poslove i zadatke na upravljanju sistemom Registra i njegovom
odrzavanju. Registar je online aplikacija koja objedinjuje podatke o istrazivadima i istrazivackim organizacijama u Kantonu
Sarajevo, a cilj je uspostavljanje jedinstvenog istrazivakog prostora.

FEDERALNG MINISTARSTVO OBRAZOVANTA 1 NAUKE
ODJELJLJE
o

S S

Casopis Bosniaca indeksiran u bazi podataka prestiznog informacionog servisa EBSCOhost

Casopis Nacionalne i univerzitetske biblioteke Bosne i Hercegovine Bosniaca indeksiran je u bazi podataka Central &
Eastern European Academic Source, koja je dostupna preko prestiznog informacionog servisa EBSCOhost.

Bosniaca je ¢asopis NUBBIH koji izlazi jednaput godisnje i u njemu se objavljuju originalni znanstveni i strucni radovi, a
sada je putem EBSCOhost servisa dostupan i ¢italackoj publici Sirom svijeta.

Obiljezena 17. godisnjica od razaranja Vijeénice

Kako bi obiljeZili 17. godisnjicu stradanja Nacionalne i univerzitetske biblioteke Bosne i Hercegovine i njene zgrade, u
Vijecnici su se 25. 8. 2009. godine okupili zaposlenici ove biblioteke.

Gradani Sarajeva koji su 1992. godine ostali u ovom gradu sjeéaju se stravitnog plamena u no¢i 25./26. augusta, kada je
za samo nekoliko sati potpuno unitena Vijeénica, simbol grada Sarajeva - Nacionalna i univerzitetska biblioteka Bosne i
Hercegovine.

Vijeénica — NUBBIH je za svakog Bosanca i Hercegovca predstavljala simbol duhovnosti i dokaz visegodiSnje ispreple-
tenosti tradicija i kultura sa ovih prostora, bila je mati, uéiteljica mnogim generacijama, pa ¢ak i onima koji su se usudili
podiéi ruku na nju.

Pocetak rata 1992. godine NUBBIH je dogekala u Vijeénici sa fondom od oko tri miliona publikacija, unutar kojeg je bila
i vrijedna zbirka sa vide od 6.000 rijetkih, starih knjiga i rukopisa. Medutim, u samo jednoj noéi vatra je progutala skoro
cjelokupno nacionalno blago BiH koje je Biblioteka skupljala, struéno obradivala, uvala i davala na koriStenje blizu pola
stolie¢a. Oko 90 posto knjiznog fonda, katalozi, oprema... znanje i hiljadugodisnja historija u nekoliko sati unisteni su,
odnosno protjerani iz svoje kuce.

Ve¢ deset godina uposlenici Biblioteke u neadekvatnim i ,priviemenim® prostorijama, jedva dovoljnim za smjestaj spase-
nog fonda, i pored raznih nedaca (nerijeSenog pravnog i financijskog statusa), trpe¢i sve moguce nedace, u kojima su i
ostale institucija kulture od znacaja za BiH, ipak uspjesno obavljaju sve poslove koje jednoj nacionalnoj biblioteci drzavni
zakon i propisuje.

Obnova Vijecnice, izvjesno je, trajat e jo$ neko vrijeme, a izgledi da se NUBBIH u punom kapacitetu vrati u ovo zdanje
sve su manji. Trenutno ne postoje ni naznake da ¢e za Biblioteku biti izgradena nova namjenska zgrada, po evropskim
standardima...

Ali, novina je da joj je, u odnosu na 2007. godinu, i u 2009. Vijeée ministara smanjilo dotaciju za jednu tre¢inu. Stoga se
pitamo: imamo li mi zaista buducnosti, da li Bosni i Hercegovini uopée treba NUBBIH?! Da i je, kao Sto je govorio na$
nobelovac Ivo Andri¢, ,biblioteka nasa nasusna potreba“?

Naravno, kao i svake godine, sa nama nisu bili upravo oni koji bi trebali tu biti i od kojih ovisi nada sudbina, niti oni koji
su proslih godina govorili da ¢e ovaj datum proglasiti danom urbicida. Ali istiéemo da sa nama danas suosjecaju kolege
¢lanica svjetskih biblioteckih agencija IFLA, CENL, TEL i drugih.

Otvoren izlozbeni salon knjiga povodom Medunarodnog dana pismenosti

NUBBIH je organiziranjem izlozbenog salona knjiga u svojim prostorijama obiljeZila 8. septembar - Medunarodni dan
pismenosti.

Svi posjetioci i korisnici dobili su po knjigu na poklon, a uglavnom je bila rije¢ o publikacijama &iji broj primjeraka zadovolja-
va fondove Biblioteke. Bili su izloZeni naslovi iz prava, evropskih integracija i politike, te primjerci iz beletristike. Predstav-
liene su i knjige iz austrijske Citaonice NUBBIH, namijenjene studentima germanistike.

IzloZeni su bili i udzbenici za studente razli€itih naucnih oblasti, kao Sto su elektrotehnika, pravo ili politicke nauke. Po-
sjetioci su imali priliku prelistati i nacionalnu bibliografiju sa spiskovima svih izdanja serijskih i monografskih publikacija
izdatih na podrucju BiH, te sa sobom ponijeti viastiti primjerak. Tu se mogu pronaéi vrijedne informacije za sve koji se bave
istrazivakim radom.

Nakon otvaranja salona zabiljeZena je iznimno velika posjeta pojedinaca i studenata. U prilog tome govori i &injenica da
od oko 150 izloZenih naslova nije ostao niti jedan primjerak.

NUBBIH jedna je od rijetkih institucija u BiH koja je, usprkos teSkom finansijskom stanju obiliezila Medunarodni dan pi-



180

<
U
<
Z
n
o)
28]

smenosti.
Komentari koje su posjetioci i korisnici usluga NUBBiHostavljali nakon posjete salonu su veoma pohvalni i govore da su
ovakvi dogadaji rijetkost u nasoj zemlji.

Gradonacenik Sarajeva Alija Behmen posjetio NUBBiH

Prvi put za vrijeme svog mandata u funkciji gradonacelnika Sarajeva prof. dr. Alija Behmen posijetio je NUBBIH kako bi se
liéno upoznao sa uvjetima u kojima biblioteka radi, te razgovaralo o buduéoj saradnji Grada Sarajeva i NUBBIH, posebno
na projektu koji bi trebao biti zajednicki, a to je obnova zgrade Vijeénice.

Gradonacelnik Behmen se upoznao sa prilikama u kojima NUBBIH djeluje i postoji, te sa svim nedaéama koje ima zbog
nedostatka prostora, nedostatka finansijskih sredstava i nebrige domacih vlasti o sudbini ove institucije, koja ove godine
slavi 64. rodendan.

Glavna tema posjete, izmedu ostalog, bile su i aktivnosti na obnovi zgrade Vijeénice, u kojoj je NUBBiH bila smjestena do
rata 1992. godine, kada je u plamenu izgubila veéinu svoga fonda, blaga koje je decenijama uvala. Zbog niza neslaganja
izmedu Grada Sarajeva i NUBBIH oko aktivnosti koje se vode na ovom projektu, na sastanku se pokusalo pronaéi najop-
timalnije rjieSenje.

Gradska uprava onoliko koliko to moze u svom budzetu izdvaja sredstva u svrhu podrske izdavackoj djelatnosti NUBBIH,
a nadamo se da ta podr8ka nece izostati ni u narednim godinama.

Nova baza podataka na EBSCOhostu RESEARCH STARTERS - SOCIOLOGY
Zahvaljujuéi podrsci kompanije EBSCO, svi registrirani korisnici EBSCOhosta u Bosni i Hercegovini dobili su besplatan
pristup ovoj bazi podataka. Pristup ée biti aktivan do 10. 6. 2010. godine.
Posjeta predstavnika EBSCO-a NUBBiH

NUBBIiH je posjetio Dragan Nikoli¢, EBSCO predstavnik za jugoistoénu Evropu. Tim povodom razgovarao je sa direkto-
rom dr. Ismetom Ovéinom u vezi sa daljim i buduéim koracima saradnje. Sastanku su prisustvovale i Amra ReSidbegovic,
pomocnica direktora za razvoj, i Edina Fazlagi¢, predsjednica EICBiH-a. Istaknuta je plodotvorna dosada$nja saradnja
na ovom planu, a posebno to da NUBBiH ima moguénost pretplate na ovu svjetski prepoznatljivu bazu podataka, koja se
na ovaj na¢in moze koristiti na podruéju BiH. NaglaSena je €injenica da je ¢asopis NUBBiH Bosniaca indeksiran u bazi
podataka Central & Eastern European Academic Source, koja je dostupna preko informacionog servisa EBSCOhost.

Inace, sredstva za ovu bazu obezbijedila je i ove godine Vlada Kantona Sarajevo putem Ministarstva obrazovanja i nauke
N Vi QGRS
.M\\ \ U
' \_____— '_ _.; H _1 ﬁﬁ.

U Centru za permanentno obrazovanje bibliotekara BiH odrzani strucni ispiti

U Centru za permanentno obrazovanja bibliotekara BiH ove godine odrzani su struéni ispiti za knjizni¢are, viSe knjizniare
i bibliotekare. | ove godine bila su odrzana tri ispitna roka - u junu, oktobru i novembru.

Seminar ,,Digitalizacija - izgradnja digitalne biblioteke“, saradnja NUBBiH i Goethe Instituta

NUBBIH je u saradnji sa Goethe Institutom odrZala 28. septembra jednodnevni seminar na temu ,Digitalizacija — izgradnja
digitalne biblioteke” s ciliem informiranja bibliotekara 0 moguénostima i izazovima pri izgradnji digitalne biblioteke. Semi-
nar je vodio Klaus Kempf, voditelj glavnog Odjela za izgradnju biblioteckog fonda Bavarske drzavne biblioteke (BDB), a
prisustvovali su predstavnici biblioteka sa podrucja cijele BiH.

Na podetku je prikazan ,Uvod u prezentaciju i predstavljanje rada Bavarske drzavne biblioteke”. Ova biblioteka je tokom
Drugog svjetskog rata pretrpjela pozar u kojem je izgubila dosta vrijednih kolekcija. Prema rije¢ima gdina Kempfa, opo-
ravak biblioteke je trajao skoro trideset godina. Danas Bavarska drzavna biblioteka broji oko 680 uposlenika i 10 miliona
naslova i uz to jedan je od tri partnera ,Njemacke virtualne nacionalne biblioteke”. Drugi dio seminara, pod nazivom
LDigitalizacija“, sadrzavao je kljuéne segmente procesa osnivanja digitalne biblioteke na primjeru BDB. Ovaj dio izlaganja
obuhvatio je sve korake: od skeniranja do arhiviranja podataka. BDB je potpisivanjem sporazuma sa Googlom omogucila
digitalizaciju svojih kolekcija na njihov trosak.

| ovaj seminar je dokaz uspjesne saradnje Goethe Instituta i NUBBIH, koja je iz godine u godinu sve bolja.

Posjeta delegacije NUBBiH Franjevackom muzeju i galeriji Gorica, te Gradskoj knjiznici Livno

Predstavnici NUBBiH, na Celu sa direktorom dr. Ismetom Ov¢inom, posijetili su Franjevacki muzej i galeriju Gorica, gdje su
razgovarali s gvardijanom fra Markom Semrenom, direktorom Muzeja i galerije Josipom Gelom i bibliotekarkom RuZicom
Barisic.

Potom su posijetili Gradsku knjiznicu u Livnu, gdje su se sastali sa ravnateljem Narodnog sveuiliSta u sklopu kojeg djeluje
knjiznica, Markom Hrgom i struénim osobljem ove biblioteke. Posjeta ovoj knjiznici predstavlja vid redovnih aktivnosti u
okviru vréenja matiéne funkcije NUBBIH.

Predstavnici NUBBiH imali su za cilj pruZiti struénu pomo¢ potrebnu za uredenje i proSirenje biblioteke Franjevackog
muzeja i galerije Gorica.

Franjevacki muzej i galerija Gorica Livno, nasljednik Franjevacke zbirke samostana na Gorici, ima svoje korijene u 19.
stolje¢u. Franjevacki muzej i galerija posjeduju arheoloku, etnolosku, sakralnu, numizmaticku, filatelistiCku zbirku i zbirku
starog oruzja, stalnu postavku slika Gabrijela Jurkica, te bogatu biblioteku i arhiv.

Biblioteka ovoga samostana danas gotovo da i ne posjeduje duplikate, jer se zbog nedostatka prostora u biblioteci nalaze
samo arhivski primjerci. Dio biblioteCke grade nema adekvatan smjestaj, te je stoga potrebno hitno proSirenje knjiznice, pri
¢emu ¢e NUBBIH pruziti adekvatnu pomo¢ i podrsku.

Pomenutim bibliotekama poklonjeni su paketi sa publikacijama &iji je izdava¢ Nacionalna i univerzitetska biblioteka Bosne
i Hercegovine.

Rektor i generalni sekretar Univerziteta u Sarajevu posjetitli NUBBiH - élanicu UNSA

Prof. dr. Faruk Caklovica, rektor Univerziteta u Sarajevu, i Zoran Seleskovi¢, generalni sekretar Univerziteta, posjetili su
NUBBIH, te tom prilikom razgovarali s dr. Ismetom Ovéinom, direktorom NUBBIH, i saradnicima o ulozi i funkciji ove insti-
tucije u bosanskohercegovackoj akademskoj zajednici, te moguéim vidovima saradnje u skoroj buduénosti.

»1e5ko je povjerovati da institucija poput vase danas zivi i radi u uslovima jedva mogucim za opstanak, a da pri tome redov-
no izostaje razumijevanie svih nivoa vlasti za instituciju koja je od vitalnog zna¢aja za dalji napredak naSega univerziteta i
Citave akademske zajednice Bosne i Hercegovine. Univerzitet je spreman uraditi sve kao bi se promovirao interes i potreba
za daljim radom i postojanjem ove institucije®, kazao je rektor Caklovica.

Takoder je naglasio kako je Univerzitet spreman pruZiti podrsku NUBBiH, kao stalnoj élanici Univerziteta, odnosno da
e pokusati intervenirati kod pripadajucih ministarstava Kantona Sarajevo da se ovoj instituciji osigura veca finansijska

potpora. Uputit ¢e dopis Kantonu Sarajevo s molbom da snosi trokove osnovnog odrzavanje zgrade NUBBIH, koja se i
nalazi u okviru Kampusa Univerziteta u Sarajevu.

Dogovoreni su i buduéi koraci oko uredenja podrucja oko zgrade NUBBIH i nacina na koji ¢e Kampus funkcionirati kao cje-
lina. Izmedu ostalog, odredeno je da NUBBiH bude nosilac organizacionih aktivnosti oko pripremanja i odrzavanja Sajma
knjiga, koji ¢e biti uprilicen povodom 60 godina postojanja i rada Univerziteta u Sarajevu.

,Zahvaljujemo se na ukazanom povjerenju i podrsci. Svi nasi kapaciteti i usluge su na raspolaganju ¢itavoj akademskoj
zajednici BiH, svaki dan u nasim Citaonicama smjenjuje se i vise od 300 studenata Univerziteta u Sarajevu, korisnicima
su na raspolaganju svjetske baze podataka, magistri i doktori BiH su u jedinstvenoj bazi Registra nau¢nih radnika Fede-
racije BiH, odrzavamo izdavacku djelatnost, medunarodne agencije za ISSN, ISBN registrovane su u NUBBiH, ¢lanica
smo mnogih svjetskih biblioteckih asocijacija i organizacija... Medutim, finacijska podrska za na$ trud i rad skoro uvijek je
upitna“, kazao je dr. Ovéina.

Takoder, direktor Ovéina istakao je i veoma teSku situaciju u kojoj se NUBBIH nalazi pred pogetak grijne sezone, jer posto-
je realne $anse da radi duga veéeg od 70.000 KM, koji Biblioteka nije u moguénosti izmiriti, u ledenim prostorijama ostane
60 zaposlenih i 2.500 korisnika usluga NUBBIH.

NUBBIH - suorganizator 3. medunarodne konferencije BAM 2009

Asocijacija informacijskih struénjaka — bibliotekara, arhivista i muzeologa po treéi put je organizirala konferenciju BAM
2009 pod nazivom Evropske smjernice za saradnju biblioteka, arhiva i muzeja. Glavna tema BAM 2009. bila je Partnerstvo
u digitalnom dobu.

Konferencija je odrZzana u Sarajevu, u BoSnjackom institutu, 16-17. oktobra 2009. godine. Konferenciju je zvaniéno otvorio
prorektor za nau€no-istraZivacki rad Univerziteta u Sarajevu prof. dr. Hazim Basic.

Na konferenciji su se predstavile kolege iz BiH, Hrvatske, Madarske, Njemacke, Slovenije i Srbije. Pored izlaganja, uce-
snici su mogli pogledati i poster prezentacije na kojima su bili predstavljeni neki od aktualnih projekata u pojedinim biblio-
tekama, arhivima i muzejima.

Partner konferencije su bili BH Telecom, a suorganizatori: Nacionalna i univerzitetska biblioteka BiH, Muzej Sarajeva,
Bo$njacki institut — Fondacija Adila ZulfikarpaSiéa, ICOM BiH, Arhivisti¢ko udruzenje BiH, Odsjek za komparativnu knjizev-
nost i bibliotekarstvo Filozofskog fakulteta Univerziteta u Sarajevu, Biblioteka Sarajeva i BiblioteCko-informacioni centar
Ekonomskog fakulteta u Sarajevu. Sponzori su bili: Op¢ina Centar, EBSCO Publishing, C.E.E.O.L., OVID, Goethe-Institut,
BoSnjacki institut, ZYLAB, DISTI, Knjizare NUR, IPS BH, Jami, University Press, TKD Sahinpaéié, Dokument Servis i
Tondach.

NUBBiH dobila pristup C.E.E.O.L.-u
Besplatan pristup bazi C.E.E.O.L (Central and Eastern European Online Library) bio je omogucéen do 16. novembra 2009.
u NUBBIH.

C.E.E.O.L. je online arhiv koji omoguéava pristup ¢asopisima (viSe od 400 naslova) iz oblasti drustvenih i humanistickih
nauka sa podrucja Centralne i Istoéne Evrope. Clanci su dostupni u PDF formatu, bibliografski opisani i ne razlikuju se od
printanog formata.

Direktori sedam institucija kulture od znacaja za Bosnu i Hercegovinu obratili se nadleznima u BiH za
rjeSavanje pitanja egzistencije ovih institucija

Pismo je upuceno na sljedece adrese:

OHR, Valentin Inzko

Predsjednistvo Bosne i Hercegovine, predsjedavajuci Zeljko Komsic,

Vijece ministara BiH, prof. dr. Nikola Spirié, predsjedavajudi,

Ministarstvo civilnih poslova BiH, Sredoje Novic, ministar,

Vlada Federacije BiH, Mustafa Mujezinovic, premijer,

Ministarstvo kulture i sporta Federacije BiH, Gavrilo Grahovac, ministar,

Vlada Kantona Sarajevo, Besim Mehmedic, premijer,

Ministarstvo kulture i sporta Kantona Sarajevo, Emir HadZihafizbegovic, ministar

Tekst pisma:

Postovani,

NerijeSen pravni status sedam institucija kulture koje su do rata imale status drZavnih, a koji im do danas nije ni potvrden
ni dokinut (Zemaljski muzej BiH, Umjetnicka galerija BiH, Kinoteka BiH, Muzej knjiZevnosti i pozori$ne umjetnosti BiH,
Historijski muzej BiH, Nacionalna i univerzitetska biblioteka BiH, Biblioteka za slijepa i slabovida lica BiH) vec¢ 14 godina
poniZava i obezvrjeduje rad njihovih uposlenika i oni jos od donoSenja Zakona o radu nisu bili u situaciji da se u pravima i
obavezama izjednace sa ostalim zaposlenicima u drZavi Bosni i Hercegovini.

Redovne aktivnosti i djelatnost ovih institucija dovedeni su u potpunosti u pitanje. Smanjen priliv sredstava za oko 40% od
strane Kantona Sarajevo u 2009. godini, kao i znacajna, ali ipak nedovoljna sredstva od strane Vije¢a ministara, uzrokom
su da sedam institucija kulture od drzavnog znacaja sigurno idu prema totalnoj obustavi redovne djelatnosti, a samim tim

i ugroZavanja neprocjenjivog kulturno-historijskog bogatstva koji se u njima cuva.
Osnovni problemi mogu se precizirati u sljedecem:

Sredstva od Ministarstva civilnih poslova su znacajna, ali nedostatna za redovnu — osnovnu djelatnost (place zaposlenika
i materijalni troskovi). Sredstva su nedovoljna u iznosu od najmanje 30% za vecinu od sedam ustanova.

Dosadasnja dinamika transferiranja sredstava iz VijeCa ministara, kalendarski gledano, odvijala se u mjesecu julu za
tekucu godinu. Ova situacija uzrokuje i da sredstva koja su vec ukalkulirana u redovnu djelatnost dolaze sa zakasnjenjem
od 7 ili 8 mjeseci.

Godisnje uplacena sredstva od Kantona Sarajevo su dostatna za najvise jedan do dva mjeseca u kalendarskoj godini, za
vecinu od sedam ustanova.

Na temelju iznijetog predlaZemo da razrjeite problem redovnog finansiranja sedam institucija od drZavnog znacaja na
nacin:

ili da Predsjednistvo BiH u postupku predlaganja, u budZet za 2010. godinu uvrsti ovih sedam institucija kulture, odnosno
da utvrdi neophodan iznos sredstava koja ce biti namijenjena iskljucivo za redovan rad institucija kojima je Bosna i Herce-
govina osnivac, ili da Vijece ministara (resorno Ministarstvo civilnih poslova) uveca grant od 3 miliona KM. Trenutni sistem
raspodjele prema kojem se suma od 3 miliona KM dijeli na vise desetina institucija kulture iz cijele Bosne i Hercegovine,
uzrok su nedostatnog priliva finansijskih sredstava. Ako bi postojala mogucnost za uvecanjem granta preko Vijeca mini-
stara povecala bi se suma za sedam institucija kulture od drZavnog znacaja za Sta su sredstva primarno i bila predvidena.
Druge kulturne institucije u Bosni i Hercegovini (oba entiteta), koje takoder primaju sredstva od navedenog granta, na-
knadnim ,kompromisnim rjeSenjima®, imaju rijeSeno redovno finansiranje;

ili uvecanje sredstava koja se uplacuju od strane resornih ministarstava Kantona Sarajevo (Ministarstvo kulture i sporta i
Ministarstvo nauke i obrazovanja) na nacin da razliku nedostajucih sredstava uplati Kanton Sarajevo,

ili HITNO reguliranje pravnog okvira, kao $to je slu¢aj u nekim zemljama Zapadne Evrope, gdje drzavna Lutrija, Telecom,
i sl., finansijski pomaZe, a u nekim slucajevima i u cijelosti finansira institucije kulture,

ili HITNO reguliranje sistema ,priviemenog nacina finansiranja“ prema kojem bi u sistemu SUFINANSIRANJA razlicita
ministarstva od razine Kantona Sarajevo i Federacije Bosne i Hercegovine, ukljucujuci i aktivni grant Vijeca ministara —
Ministarstva civilnih poslova, po razli¢itom osnovu ucestvovala u pokrivanju dijela redovnog finansiranja. Ovo se odnosi na
ministarstva kulture i sporta, ministarstva nauke i obrazovanja, ministarstva turizma i okolisa, na razini Kantona Sarajevo i
Federacije BiH, a u nekim sluc¢ajevima i ministarstva zdravlja ili ministarstva socijalne skrbi prema Biblioteci za slijepa i sla-
bovida lica. Navedene adrese (nabrojano SEDAM ministarstava) od Kantona Sarajevo, Federacije BiH, do Vijeca ministara
bi participirali u sistemu SUFINANSIRANJA. Ovim nacinom niti jedna razina ne bi bila u velikoj mjeri opterecena, a sedam
kljucnih institucija kulture u Bosni i Hercegovini bi mogli pokriti osnovne minimalne troskove za redovnu djelatnost.

Obracamo se Predsjednistvu Bosne i Hercegovine sa zahtjevom da, poStujuci zakonski okvir (Ustav BiH, Anex Il, Tacka
2. i Tacka 4.), a u skladu sa svojim ingerencijama, poduzme aktivnosti na trajnom rieSavnju pravnog i finansijskog statusa
institucija kojima je osnivac BiH.

Na temelju iznijetog traZimo od gore navedenih adresa da prime predstavnike sedam institucija kulture ili organiziraju
zajednicki sastanak, na kome bi se precizirale mogucnosti i nacin razrjesenja ovog problema.

Zelimo istadi da je do sada postojala podrska od svih navedenih ministarstava i drzavnih tijela, kao i mnogobrojnih mi-
nistarstava, koji su u granicama svojih mogucnosti pomagali razlicite djelatnosti nasih institucija, razvojnih programa,
projekata, na Cemu se jo$ jednom najiskrenije zahvaljujemo. | pored iskazanog, nasa pozicija postaje sve alarmantnija, jer
navedena namjenska sredstva se ne mogu utroSiti za redovne, reZijske i materijalne troskove, place i doprinose.

Postizanje ,politicke volje” da se rijese osnivacka prava za 7 institucija kulture od znacaja za BiH" je neizvjesno, a svako
dalje prolongiranje rieSavanja ove situacije dovest ce u toku 2010. godine do totalnog kolapsa ovih ustanova. Mnoge
od navedenih institucija sa vise decenijskom tradicijom bit ¢e primorane na obustavu svih aktivnosti, $to moZe dodatno
usloZiti i onako neizdrZivu situaciju u koju smo doéli ne svojom krivicom. Arheoloski i geoloski eksponati stari i po vise de-
setina hiljada godina, prirodoslovne zbirke medu najvecim u Evropi i na svijetu, raritetni rukopisi, srednjovjekovne povelje,
dokumenti, etnografski materijal sva tri konstitutivna naroda (BoSnjaka, Hrvata, Srba), umjetnine, slike poznatih slikara,

unikatni primjerci snimaka starih filmova, fototeke, bibliotecki fundusi, originalni rukopisi i predmeti poznatih pisaca, glu-
maca, reZisera, najveci fundusi knjiga prilagodenih za slijepa i slabovida lica u Bosni i Hercegovini bi mogli doci u priliku
potpunog nestanka, kao i odlaska i osipanja malobrojnih uposlenih koji se brinu o ovom blagu.
Ne treba niti napominjati o kakvoj steti za sve narode i cijelo drustvo u Bosni i Hercegovini bi izazvalo ovakvo rieSavanje
problema koji dolazi do kulminacije. Prema finansijskoj konstrukciji iz tekuce 2009. godine, tempo i velicina uplata od
strane Ministarstva civilnih poslova kao i Ministarstva kulture i sporta i Ministarstva nauke i obrazovanja Kantona Sarajevo,
sedam institucija od drZavnog znacaja nece biti u stanju da zaokruZe poslovanje u 2010. godini.
Na ovaj nacin Zelimo da blagovremeno apeliramo i sugeriramo rjeSavanje pravnog, odnosno finansijskog statusa institucija
kulture od znacaja za Bosnu i Hercegovinu. U protivnom, javnost i svi odgovorni ce biti sviedokom konacnog kraja ovih
ustanova i okonCanja dugogodisnjeg procesa unistenja preostalog kulturno-historijskog i prirodnog blaga koje je u velikoj
mijeri, poZrtvovanoScu uposlenih, preZivjelo.
S postovanjem,
Zemaljski muzej BiH: dr. sci. Adnan Busuladzi¢
Nacionalna i univerzitetska biblioteka BiH: dr. sci. Ismet Ovéina
Umijetni¢ka galerija BiH: prof. Meliha HusedZinovic, muzejski savjetnik
Muzej knjizevnosti i pozorisne umjetnosti BiH: prof. Methija Maglajlic, muzejski savjetnik
Historijski muzej BiH: prof. Muhiba Kaljanac, muzejski savjetnik
Biblioteka za slijepa i slabovida lica: dipl. iur. Sakib Pleh

Kinoteka BiH: llija Radosavijevic

Predstavljanje knjige austrijske knjizevnice Eve Menasse

Austrijska ambasada i NUBBiH organizirali su susret na kojem je austrijska knjizevnica Eva Menasse predstavila i ¢itala
svoju knjigu “Léssliche Tods(inden”.

Eva Menasse, autorica i novinar, rodena je 11. 5. 1970. godine u Bedu. Studirala je historiju i njemacku knjizevnost. Imala
je veoma uspjesnu karijeru kao novinar, piSuci za Frankfurter Allgemeine Zeitung u Frankfurtu i radeéi kao dopisnik za
Prag i Berlin. Napustila je novine da piSe roman Vienna i sada Zivi i radi u Berlinu kao slobodni autor. Udata je za njemac-
kog pisca Michaela Kumpfmidillera. Njeni najzna&ajniji radovi su: Die letzte Marchenprinzessin, (with Elisabeth and Robert
Menasse), 1997; Klein Menasses der machtigste Mann, (with Elisabeth and Robert Menasse), 1998; Der Holocaust vor
Gericht. Der Prozess um David Irving, 2000; Vienna, 2005. Najzna¢ajnija njena nagrada je ona od Goethe Instituta za
roman Bec.

Susret su uveli¢ali Njegova Ekselencija Donatus Koeck, ambasador Republike Austrije u BiH, i njegova supruga. Susret s
knjizevnicom bio je uprili¢en u Cetvrtak, 26. 11. 2009. godine u zgradi Nacionalne i univerzitetske biblioteka BiH.

Apel javnosti o problemima NUBBiH upuéen sa 15. sajma knjiga u Istri i okruglog stola o temi Sto je
meni sveuciliSna knjiznica
U okviru 15. Sajma knjiga u Istri i okruglog stola o temi Sto je meni sveucili$na knjiznica, uéesnici ovog skupa su razmatrali

svaku biblioteku posebno i zakljucili da imaju profesionalnu i eticku obvezu i prema Nacionalnoj i univerzitetskoj biblioteci
Bosne i Hercegovine. Stoga su uputili sljiedeci

Apel javnosti

Pozivamo nadleZno ministarstvo u Bosni i Hercegovini da osigura redovito i trajno financiranje Nacionalne i univerzitetske
biblioteke Bosne i Hercegovine. Isto tako, smatramo da zgrada Vijecnice, iz koje je 1992. godine, granatama i vatrom
istierana memorija i visestoljetna kulturna bastina Bosne i Hercegovine, treba OSTATI hram pisane rijeci Bosne i Herce-
govine.

Pozivamo sve ucesnike Sajma i sveukupnu svjetsku javnost da nam se pridruze!

Apel javnosti potpisali su:

Tijana Barbi¢-Domazet i Tea Gruji¢, SveuciliSna knjiznica Pula

Zdenka Petemanec, Univezitetna knjiznica Maribor

Dragutin Katalenac, Gradska i sveu€ilidna knjiznica Osijek

Nikola Markovi¢, Univerzitetska biblioteka “Svetozar Markovi¢” Beograd
Sofija Bogojc, Sveuciste u Dubrovniku

Petar Krolo, SveugiliSna knjiznica u Splitu

Mirta Matos3ié, SveudéiliSna knjiznica Zadar

Senka Tomljanovié, SveudiliSna knjiznica Rijeka

Alberto Manguel, gost autor Sajma

Tomaz Seljak, direktor IZUMA, posjetio NUBBiH

Mr. sci. TomaZ Seljak, direktor IZUM-a iz Maribora, posjetio je NUBBiH, te tom prilikom razgovarao s dr. Ismetom Ov¢i-
nom, direktorom NUBBiH, i Nevenkom Hajdarovi¢, direktoricom ViBBiH-a, 0 eventualnim problemima i buduéim koracima
ka unapredeniju sistema COBISS.BH.

Napomenuti su osnovni angazmani koje sprovodi IZUM, a to je nastojanje da uvede osnovnu automatizaciju u biblioteke

u okruzenju koje iz razlicitih razloga to same nisu u stanju, te aktivno u¢esce IZUM-a u globalnim nastojanjima obnove
bibliotekarstva sa ukljucivanjem novih dostignuc¢a informacijskih i komunikacijskih tehnologija u COBISS-u.

U ovoj godini odrzana dva kursa Katalogizacija - po¢etni u okviru COBISS.BH

Clanovi tima unutar Virtuelne biblioteke BiH pri NUBBIH i ove godine su bili aktivni na unapredenju sistema COBISS.BH,
te edukaciji kadrova iz biblioteka novih ¢lanica sistema.

Tokom 2009. godine potpisano je 6 novih ugovora o ravnopravnom ¢lanstvu u COBISS.BH, te se tako broj ravnopravnih
¢lanica povecao na 40. U ovoj godini odrZana su dva kursa Katalogizacija — po¢etni, i to u februaru i decembru, s ukupno
22 kandidata.

Takoder, odrzan je i sastanak Redakcije COBISS.BH, u ijem sastavu su Dzenana Tuzlak (NUBBIH), Ines Ov¢ar (GKMO,
Mostar) i Biljana Papi¢ (NUBRS, Banja Luka). Na ovom sastanku dogovoreno je da se radi na azuriranju Sifrarnika za UDK,
te razgovarano o radu u sistemu generalno. Nisu istaknuti neki bitniji problemi pri radu u sistemu.

U segmentu Pozajmica davane su struéne konsultacije s ciliem automatizacije i ovog segmenta u bibliotekama koje su
stekle uslove za to, odnosno bibliotekama koje imaju vecinu fonda obradenog u elektronskom katalogu. Dosada nisu
zabiljezeni veci problemi pri radu u ovom segmentu.

Sljedeci korak s ciliem unapredenja i proSirivanja sistema jeste vodenje pregovora i prikljuéenje novih €lanica iz Tuzlan-
skog kantona i Distrikta Bréko.

Kontinuirana saradnja sa Centrom Andre Malraux, koji u 2009. proslavlja 15. rodendan

U ovoj godini Centar Andre Marlaux, koji je nastao 1994. godine, u vrijeme opsade Sarajeva, slavi svoj 15. rodendan.
Svrstao se medu one Cuvare nade koji su svojim aktivnostima pruzali otpor i svojim sugradanima slali poruku da je ovaj vid
otpora isto toliko vazan. Od tada je pro$lo 15 godina i Centar je nastavio biti vazan faktor u obnovi bh. drustva. On je svih
ovih godina bio spona izmedu nade zemlje i ostatka svijeta. Favorizirao je prije svega razmjenu francuske i bh. kulture, ali
i povezivao regiju sa drugim stranim zemljama.

Povodom 15. rodendana ovog centra u Umjetni¢koj galeriji BiH otvorena je izlozba fotografija pod nazivom ,Na$a prica“.
Radi se o izlozbi fotografija koja je objedinila nekoliko stotina fotografija i okupila neke od najveéih fotografa i ratnih repor-
tera danas. Vecina njih su bili sviedoci nase, sarajevske i bosanskohercegovacke price, a njihova imena su nam dobro
poznata.

Na otvorenju izloZbe dr. Ismet Ov¢ina je direktoru Centra A. Malraux gospodinu Francis Buebu i ambasadorici Francuske
NJ.E. Maryse Berniau Cestitao na uspjesnom radu i zahvalio na plodotvornoj saradniji, u nadi da ¢e i u godinama koje
slijede ostati takva.

HadZzem Hajdarevié, predsjednik Upravnog odbora Fondacije za bibliotecku djelatnost,
posjetio NUBBiH

U cilju podsticanja i razvoja biblioteCke djelatnosti, razvoja biblioteka te obezbjedivanja uvjeta za jaanje knjiznog fonda
u bibliotekama putem otkupa knjiga od izdavaca na teritoriji Federacije Bosne i Hercegovine, Vlada FBiH osnovala je
Fondaciju za bibliotecku djelatnost.

Na sastanku predsjednika Upravnog odbora Fondacije Hadzema Hajdarevi¢a s dr. Ismetom Ov¢inom, direktorom NU-
BBiH, i njegovim saradnicama doneseni su sljede¢i zakljuéci:

U vezi sa pojavom nepravilne upotrebe CIP-a i ISBN-a, koje izdaje Agencija CIP i ISBN u NUBBiH, Fondacija za biblio-
teCku djelatnost ¢e ubuduée, prilikom raspisivanja javnih poziva, traziti od izdavaca da za svaki pojedinacni naslov / knjigu
za koji aplicira kod Fondacije priloZi dokaz da su ispunjene zakonske obaveze prema NUBBIH, da je dostavljen obavezni

primjerak (10 primjeraka) svakog naslova sa validnim CIP-om , ISBN-om i ID-om. Potvrdu ¢e izdavati Agencija za ISBN u
NUBBiH bez dodatne naknade.

Podsje¢anja radi, osnovni cilievi Fondacije su podsticanje, razvoj, unapredivanje i modernizacija bibliote¢ke djelatnosti i
to u domenu:

- otkupa knjiga i drugih izdanja za biblioteke kao podrska razvoju i obnovi bibliotekog fonda,

- utvrdivanja instrumenata i procedura za transparentno koristenje sredstava Fondacije,

- podrske programima prikupljanja bibliote¢kog fonda,

- stvaranja kvalitetnijih prostornih i tehniékih pretpostavki u oblasti bibliotekarstva,

- podrske programima priblizavanja knjige &itaocima i ukljuéivanja veceg broja Citalaca sistemom razmjene bibliotecke

grade i drugim savremenim metodama,

- podrske programima razvoja informacionih sistema i tehnoloskim inovacijama u oblasti bibliotekarstva,

- podrske programima edukacije kadrova u oblasti bibliotekarstva,

- uéeS¢a u utvrdivanju politike za unapredivanje i modernizaciju bibliotekarstva,

- podrske nekomercijalnih projekata.

Sredstva za rad ovih fondacija ée se osigurati u budzetu FBiH, a njihovu ¢e imovinu initi i dobrovoljni prihodi i pokloni,
prihodi od kamata, dividendi, dobiti od kapitala, zakupnina, honorara i drugi na zakonu osnovani prihodi.

NUBBIH je u ovoj godini primila sliedece zahvalnice i priznanja:

*  Opéina Gorazde i JU Centar za kulturu Gorazde povodom manifestacije ,Sunce nad Drinom* Dani Isaka Samo-
kovlije, Gorazde - Sarajevo — Fojnica 2009. urugili su NUBBiH zahvalnicu za pomo¢ u pripremi i realizaciji manife-
stacije

» Direktorica BoSnjackog instituta — Fondacija Adila Zulfikarpasi¢a uruéila je NUBBiH zahvalnicu: ,Srdaéno vam se
zahvaljujemo na poklonjenim knjigama, koje predstavljaju zna¢ajan doprinos bogacéenju bibliote¢kog fonda Bos-
njackog instituta. Vas poklon ¢e biti Suvan i obraden na odgovarajuci nagin, te ée sluziti za nauénoistrazivacki rad
buducih korisnika biblioteke.”

*  Unsko-sanski kanton — Opcina Bosanska Krupa i J.U. ,Gradska biblioteka“ Bosoanska Krupa zahvaljuju NUBBiH
za doprinos i unapredenje u radu i razvoju bibliotekarstva na podruéju Opéine Bosanska Krupa.

*  Bosansko-podrinjski kanton — Gorazde, Opéina Gorazde i J.U. Centar za kulturu Gorazde urugili su Zahvalnicu
NUBBIH za saradnju i doprinos u realizaciji manifestacije ,Drinske veceri djeCije poezije* Gorazde 2009.

Evropski kulturni parlament usvojio Rezoluciju podrske kulturnim institucijama u BiH

Internacionalni teatarski festival MESS pruzio je punu podrsku apelu koji su direktori sedam bh. institucija kulture od drZzav-
nog znacaja uputili najvi§im zvani¢nicima u BiH.

Direktor MESS-a Dino Mustafi¢ naglasava da kultura predstavlja identitet jedne zemlje, $to u slu¢aju BiH znagi i svih
njenih naroda.

“Zbog toga, potcrtavamo da ovdje nije rije¢ samo o nemaru nego o svjesnoj namijeri da se do temelja uniste institucije
koje €uvaju kulturno-historijsko blago i svjedoCe o kompletnom kulturnom identitetu naSe zemlje. Upravo iz ovih razloga
neupitna je hitnost i vaznost rjeS8avanja pitanja odrzivosti ovih institucija“, istaknuo je Mustafi¢.

Na inicijativu Dine Mustafi¢a, senatori Evropskog kulturnog parlamenta (Europan Cultural Parliament) usvojili su Rezolu-
ciju podrske kulturnim institucijama u BiH.

Direktor MESS-a odrZao je govor na sjednici ovog parlamenta 12. decembra 2009. godine u Géteborgu, skrecuci paznju
evropskih kulturnih djelatnika na sraman odnos bh. vlasti prema institucijama kulture u na3oj zemlji.

L»Kultura i umjetnost su neprijatelj broj jedan svake vlasti koja svoj opstanak na vrhu stavlja ispred interesa svojih gradana.
Cinjenica je da su umjetnost i kultura u stanju da povezuju ljude, da otvaraju nove demokratske nacine razmisljanja, da
grade mostove medu ljudima i donose promjene. Vlast u mojoj zemlji o€ito osjeca prijetnju od ideja koje mladi ljudi u Bosni
i Hercegovini danas izraZavaju kroz umjetnost. Zbog toga danas nacionalisticka vlast u mojoj zemlji ukida budzete vaznih
kulturnih institucija“, rekao je u svom obracanju Mustafic.

Njegov govor dogekan je neobiéno dugim i snaznim aplauzom, a ECP je po prvi put od svog osnivanja usvojio rezoluciju
poput ove. U tekstu Rezolucije, izmedu ostalog, stoji:

L~Evropski kulturni parlament apeluje na vlasti Bosne i Hercegovine da kona¢no preuzmu odgovornost koju su im gradani
i gradanke povijerili i da shodno evropskim kulturnim standardima podrzavaju, finansiraju i unaprjeduju ouvanje kulturno-
historijskog naslijeda i kulturnih institucija koje su od neprocjenjive vaznosti za drzavu BiH. Evropski kulturni parlament ¢e
u skladu sa svojim ovlastenjima uputiti pismo Evropskom savjetu i Evropskoj komisiji u kojem ée posebno skrenuti paznju
0 potrebi ispunjavanju obaveza koje su bh. vlasti preuzele prihvatajuci uslove za evropsku integraciju, a posebno onih iz
sfere o€uvanja kulturne bastine i umjetnosti.”

Dino Mustafi¢



